Նախագիծ
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅՈՒՆ
Ո Ր Ո Շ ՈՒ Մ
<__>____________2011 թվականի   N ______-Ն
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2005 ԹՎԱԿԱՆԻ ՀՈՒՆԻՍԻ 1-Ի N 1045-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ
Ղեկավարվելով <<Պետական կառավարչական հիմնարկների մասին>> Հայաստանի Հանրապետության օրենքի 11-րդ հոդվածի <<ժգ>> ենթակետով և Հայաստանի Հանրապետության Նախագահի 2007 թ. հուլիսի 18-ի ՆՀ-174-Ն հրամանագրով սահմանված կարգի 17-րդ կետով, Հայաստանի Հանրապետության էներգետիկայի և բնական պաշարների նախարարության աշխատակազմի էներգետիկայի պետական տեսչության գործունեության արդյունավետության բարձրացման նպատակով` Հայաստանի Հանրապետության կառավարությունը 
 ո ր ո շ ու մ  է.

1. Հայաստանի Հանրապետության կառավարության 2005 թվականի հունիսի 1-ի <Հայաստանի Հանրապետության էներգետիկայի և բնական պաշարների նախարարության աշխատակազմի էներգետիկայի պետական տեսչության կանոնադրությունը և կառուցվածքը հաստատելու մասին>> N1045-Ն որոշման մեջ կատարել հետևյալ փոփոխությունները`
որոշմամբ հաստատված հավելված 1-ի <<1>> կետը շարադրել հետևյալ բովանդակությամբ`

«1. Հայաստանի Հանրապետության էներգետիկայի և բնական պաշարների նախարարության (այսուհետ` նախարարություն) աշխատակազմի էներգետիկայի պետական տեսչությունը (այսուհետ` տեսչություն) նախարարության աշխատակազմի առանձնացված ստորաբաժանում է, որն իրա​կանացնում է օրենքով նախարարությանը վերապահված վերահսկողական գործառույթներ և կիրառում պատասխանատվության միջոցներ էներգետիկայի բնագավառում և էներգասպառման ոլորտում՝ հանդես գալով Հայաստանի Հանրապետության անունից»:

2. Հայաստանի Հանրապետության էներգետիկայի և բնական պաշարների նախարարության աշխատակազմի էներգետիկայի պետական տեսչության կառուցվածքի <<1. Կառուցվածքային ստորաբաժանումներ>> բաժնի Էլեկտրաէներգետիկական վերահսկողության բաժինն ու Գազամատակարարման և ջերմամատակարարման վերահսկողության բաժինը միաձուլման ձևով վերակազմակերպել` ստեղծելով Տեսչական հսկողության բաժին:
3. որոշմամբ հաստատված հավելված 2-ի I բաժինը շարադրել հետևյալ խմբագրությամբ`
 

<<I. Կառուցվածքային ստորաբաժանումներ
Տեսչական հսկողության բաժին
Վերլուծության, վիճակագրության և շահագործման համակարգման բաժին>>:

4. Հայաստանի Հանրապետության էներգետիկայի և բնական պաշարների նախարարին՝ մեկամսյա ժամկետում ներկայացնել Հայաստանի Հանրապետության էներգետիկայի և բնական պաշարների նախարարության աշխատակազմի էներգետիկայի պետական տեսչության թվակազմի փոփոխության մասին Հայաստանի Հանրապետության վարչապետի որոշման նախագիծ:



5. Սույն որոշումն ուժի մեջ է մտնում պաշտոնական հրապարակման օրվան հաջորդող տասներորդ օրը:
ՀՀ էներգետիկայի և բնական պաշարների նախարար Արմեն Մովսիսյան
